
Il-Pulizija
VErsus

Eddie sive Edward Micallef
Provi Godda fl-Istadju ta’ Appell

L-artikolu 424 tal-K odici Kniminali gie fil-gurisprudenza taghna interpretat
i fipprojbixxi I-produzzjoni mhux biss ta’ xhieda godda izda ta’ provi,
c¢joe’ anke dokumenti godda; ir-raguni ghal dan huwa li fl-istadju ta’
appell dak Ii ghandu jigi ezaminat huwa biss jekk I-ewwel gudikant
iddecidiex tajjeb jew hazin fuq il-provi Ii kellu quddiemu.

B’danakollu I-artikolu 424 qatt ma kien intiz biex jillimita I-poter tal-
Qorti Ii tordna I-produzzjoni ta’ kwalunkwe xhud meta jidhrilha Ii
Jkun fl-interess tal-gustizzja If ordni simili jigi moghti.

11-Qorti:-

Rat it-talba ta’ l-appellant Ii testwalment tghid hekk: “Dr.
Brincat b’riferenza ghat-tieni aggravju legali tieghu u peress li hemm
riserva li tingieb kopja legali ta’ sentenza ta’ liberazzjoni u peress
illi dan mhux xhud gdid imma huma atti tal-Qorts, jitlob illi jew
jesebixxi kopja tas-sentenza tal-Qorti tal-Magistrati tat-18 (sic) ta’
Settemnbru, 1992 jew li r-Registratur tal-Qrati jesebixxi huwa kopia
ta’ I-1stess sentenza. Dan ged jintalab kemm fuq il-bazi tal-ligi kemm
a bazi ta’ l-artikolu 39 tal-Kostituzzjoni i -kwistjoni ta’ n¢ bis in
idem tapplika ghal kull Qorti ta’ gurisdizzjoni kriminali”;

Rat ir-risposta: “Dr. Barbara ghall-Avukat Generali
joggezzjona ghal tali talba stante li ebda dritt ta” |-appellant ma gte
vvjolat billi hu stess nagas li jipprezenta tali dokumentazzjoni
quddiem l-ewwel Qorti u ghalhekk illum tali prova mhix
ammissibbli htija tieghu stess™;

Rat l-atti 1-ohrajn, komprizi in-noti ta’ osservazzjonijiet tal-
partijiet u ttrattata t-talba tilkdkunsidra:

It-tieni aggravju fir-rikors ta’ l-appellant jikkonsisti filli, kif
jghid hu, huwa ga’ kien gie mressaq fuq l-akkuza odjerna u lliberat
minnha. Fl-istess rikors l-appellant irriserva [i jipproduci kopja legali
tas-sentenza relattiva. Effettivament b’nota pprezentata fil-25 ta’
Frar, 1994 l-appellant esebixxi {”dawn 1-atti dokument li f*dik in-
nota huwa deskritt bhala kopja legali tas-sentenza tal-Qorti tal-
Magistrati tad-19 (sic) ta’ Settembru, 1992, B'digriet ta’ 1-4 ta’ Mejju,
1994 din il-Qorti ordnat l-isfilz mill-atti tad-dokument imsemmi
billi l-esebizzjoni tieghu ma kinitx awtorizzata mill-istess Qorti
skond il-ligi;

L-artikolu 424 tal-Kodi¢i Kriminali jiddisponi li quddiem din

il-Qorti ‘ma jistghux jingiebu xhieda godda”, hlief fil-kazi
msemmija fl-istess artikolu, liema kazi ma jokkorrux fil-kaz
prezenti. Din id-disposizzjoni giet fil-gurisprudenza taghna
interpretata li tipprojbixxi l-produzzjoni mhux biss ta’ xhieda godda
izda ta’ provi, ¢joe’ anke dokumenti godda. Dan ghar-raguni, gusta
fil-fehma ta’ din il-Qorti, li f’dan l-istadju ta’ l-appell dak li ghandu
jigi ezaminat huwa biss jekk l-ewwel gudikant iddecidiex tajjeb
jew hazin fuq il-provi i kellu quddiemu (ara Kollez. Vol.
XXVILIV.742 u XXX IV.623);

In vista tal-premess, u billi xejn ma zamm jew fixkel lill-
appellant milli jipproduci quddiem l-ewwel Qorti I-kopja tas-
sentenza in kwistjoni, l-appellant m’ghandux dritt jipproduci dan
id-dokument £’dan l-istadju ta’ l-appell;

Fit-talba tieghu l-appellant jirreferixxi ghall-artikolu 39 tal-
Kostituzzjoni ta’ Malta. L-inc¢iz (9) ta’ dan l-artikolu jiddisponi:
“‘ebda persuna li turi li tkun ghaddiet proceduri quddiem xi Qorti
kompetenti ghal reat kriminali u/jew tkun misjuba hatja jew liberata
m’ghandha terga’ tghaddi proceduri ghal dak ir-reat ....”. Fin-nota
ta’ osservazzjonijiet tieghu l-appellant jissottometti 1i din hija
kwistjoni ta’ ordni pubbliku u dover kostituzzjonali ta’ I-Avukat
Generali li appena jikkonstata li hemm il-bis in idem ghandu ex
officio jqajjem dan il-punt. Dan, u aktar fin-nota tieghu, l-appellant
jissottometti biex juri li ghandu jigi ammess jipproduci kopja tas-
sentenza msemmija;

Jigi rrilevat i I-Avukat Generali jista’ ma jkunx jaf bis-sentenza
precedenti. Jista’ jkun ukoll li I-Avukat Generali ma jkunx tal-fehma
li s-sentenza precedenti tkun tikkostitwixxi bis in idem.
Effettivament id-disposizzjonijiet kostituzzjonali fuq éitata ma

timponix fuq I-Avukat Generali li jirrileva 1-gudikat precedenti. Anzi
tindika li huwa l-individwu kkoncernat li ghandu juri u ¢joe’
jipprova li jkun gie soggett ghall-proceduri precedenti. U din il-
prova ghandha tigi pprezentata fit-termini tar-regoli tal-procedura
umhyx x’hin v kif ifettillu I-imputat. Dan huwa ovvju u mhux utili
li jinghad aktar dwaru;

B’danakolluy, din il-Qorti ta” 1-Appell, allura ppresjeduta mill-
Onocrevoli Mhallef allura Sir Luigi Camilleri, b’sentenza ta’ 1-4 ta’
Ottubru, 1941 fil-kawza Il1-Pulizija kontra Matilde Cilia
ddecidiet li d-disposizzjonijiet fl-artikolu llum 424 tal-Kodici
Kriminali fuq ¢itat “ma kienet qatt intiza biex tillimita l-poter tal-
Qorti li tordna l-produzzjoni ta’ kwalunkwe xhud meta jidhrilha Ji
jkun fl-interess tal-gustizzja li ordni simili jigi moghti” (Vol.
XXX1.1V.433):

In vista ta’ l-ingustizzja gravi li ssir jekk l-appellant jigi misjub
hati u kkundannat ta’ reat li talvolta ga* gie processat dwaru anke
minhabba n-nuqqas tieghu nnifsu, din 1l-Qorti, b’mod e¢éezzjonali,
sejra ssegwi din is-sentenza appena Citata u tawtorizza lill-appellant
Jesebixxi d-dokument kif talab hu. Pero’, fl-interess tal-gustizzja
wkoll, £’dan il-kaz, tirriserva hi tikkunsidra favorevolment kull talba
ghall-produzzjoni ta’ provi godda mill-Avukat Generali;

Ghall-motivi premessi tilqa’ t-talba ta’ l-appellant u taghtih
hmistax-il gurnata zmien biex jesebixxi I-kopja legali tas-sentenza
fuq imsemmija u bir-riserva msemmija fil-paragrafu 7 favur I-
Avukat Generali,




